
					此页尚未校对




　〈盧蘇王綬旣反御史石金遂劾鏌輕信寡謀攘夷無策田州不得幷思恩失之　上怒落鏌職先是軍興錢穀〉

　〈命支廣東司府帑庫銀兩不得自分彼我至是兵部議奏謂兵連兩廣調遣事干鄰境地方必得重臣前去摠〉

　〈制督同議處乃安　上乃命王守仁代之凡一應主客官軍主副將校三司官屬悉聽調遣節制公同計議行〉

上聽講大學衍義製五言詩幷序一首示大學士楊一清

等清等依韻和進　上命集成一帙名曰翊學詩

七月總理河道章拯言今濟漕有二處一曰孫家渡在榮

澤縣一曰趙皮寨在蘭陽縣北皆可引水南流以殺河勢

但此二河通亳州渦河東入淮又東至鳳陽長淮壽春王

等園寢爲患叵測惟零陵縣北坌河一道通飲馬池至文

家集又經夏邑至宿州等離橋出宿遷小河口趙皮寨文

家集凡二百餘里其中壅塞者宜大加濬治庶水勢殺而

園寢無患乃爲圖說以聞　上然之命卽舉工

八月命吏部左侍郎桂萼署刑部事兵部左侍郎張璁署

都察院事少詹事方獻夫署大理寺事平反囚李福達獄

釋之論御史馬錄等罪

　〈按福達山西代州崞縣人初以妖賊王良謀反連坐發戍山丹衛迯還改名李五清軍御史勾發山海復迯寓〉

　〈陝西洛州縣倡彌勒佛敎煽誘愚民縣惠慶邵進祿從之福達用是貲日起乃誑進祿等聚衆相俟獨揭貲還〉

　〈山西而進祿等事露因捕急遂與衆爲亂久之捕獲供稱李五首謀福達聞之竄居五臺縣易姓名日張寅往〉

　〈來大同之同戈鎮巳又挾重貲入京竄入匠籍輸粟爲山西大原衛指揮其子太仁太義太禮俱補匠役詭能〉

　〈燒煉丹藥往來武定侯郭勛後仍往同戈鎮其仇薛良首發之福達懼逸入京官司捕得其二子案繫之福達〉

--

　〈䇹乃自詣獄置對先后鞠訊者代州知州杜蕙胡偉証之者李景全等凡三千人具獄上布政使李璋按察使〉

　〈徐文華等復上廵按御史張英皆如訊獨廵撫畢昭謂福達果張寅爲仇家証所致反其獄以居民戚廣等爲〉

　〈政坐良罪擬口外爲民獄未竟昭乞侍養去會御史馬錄按山西復窮治之傳爰書如前訊勛爲貽書囑免錄〉

　〈不從擬福達謀反妻子綠坐上其事于法司于是左都御史聶賢等言福達挾妖淸煽亂宜置重辟而郭勛交〉

　〈通逆賊納賄行囑法宜並坐得旨如奏勛令對狀具服謝罪　上特宥之給事程輅等先后劾勛請正罪勛亦〉

　〈自訴且以議禮觸衆怒爲言　上置不問巳而錄與廵撫江潮䟽論勛給事中常泰等復各䟽論勛詣如律〉

　〈上令逮福達來京審問逮至詔會三法司官勘實刑部尙書顏頤壽于午門外會訊時吿者薛良衆証李景全〉

　〈等共指福達福達語塞而前畢昭引証薛良之誣者戚廣也訊之復云我曩未就吏訊安得此言順壽等以其〉

　〈詞上　上怒壽等偏徇欲親𩋃楊一清諫止仍屬諸勘官會訊刑部主事唐樞言福達罪狀甚明擬死不枉〉

　〈上怒黜爲民順壽等懼乃雜引前后讞詞指爲疑獄上切責壽等仍械繫馬錄下鎮撫司掠治一時論稔微〉

　〈臣俱遭逮繫未　　　壽等更議出福達以薛良爲罪而不及錄　上怒甚遂幷逮順壽等下獄是月命璁獻夫〉

　〈萼署三法司事雜治之萼等搜馬錄篋中有夫學士費詠御右張英都御史張仲賢大理寺丞汪淵工部侍郎〉

　〈閔楷私書及郭勛囑書凡入𥿄詠書別有所囑英等頗及福達事　上責對狀詠引罪致仕逮問仲等英普謂〉

　〈連及侍郎孟春幷逮焉萼等廷鞫具狀言寅爲仇家薛良指爲逆黨又綰周儀等誣証入寅罪後得白反坐良〉

　〈爲民旣而錄以按部至郭勛致書求解錄素惐勛乃窮治寅事指爲福達今考其姓名年歲皆不倫此皆錄欲〉

　〈陷勛泰等附錄所在問官阿意承指遂成大獄請罪各犯如律有旨薛良誣吿論死石文舉等誣証布政使今〉

　〈陞都御史李璋按察使今陞太理少卿徐文華阿附廵按殺人媚人俱發戍極邊遇赦不宥給事中劉琦御史〉

　〈程啟充盧瓊挾私彈劾戍邊給事中王科張逵秦祐沈漢鄭一鵬程輅扶同妄奏俱爲民刑部尙書顏順壽侍〉

　〈郎劉玉王啟都御史江潮劉文莊大理卿湯沐少卿顧泌寺丞汪淵畏避言官推勘不實太僕卿汪玄錫光祿〉

　〈少余才逞忿横議吏部侍郎孟春工部侍關楷都御史張仲賢交通私箚各禠職閒住知州杜蕙胡偉下廵按〉

